
Til deg som skal ta prøver

Forsking på biologisk materiale 

Nokre gonger er det aktuelt for forskingsprosjekt å samle inn 
og utføre analyser på biologisk materiale som er tatt 
rutinemessig av helse- og omsorgstenesta, som for eksempel 
blod og vevsprøver.

Forskingsprosjekt som har behov for menneskeleg biologisk 
materiale har ofte som formål å skaffe kunnskap om betre 
medisinsk behandling, betre diagnostiske verktøy, eller betre 
helsehjelp til pasientar.

Dine rettigheter 

I enkelte tilfelle tillét Regional komité for medisinsk og helsefagleg forskingsetikk (REK) 
forskingsprosjekt å bruke biologisk materiale som er tatt i helse- og omsorgstenesta utan å innhente 
samtykke. Du som privatperson står likevel heilt fritt til å reservere deg mot at ditt biologiske 
materiale vert brukt i forsking ved å registrere deg i Register for biologisk forskingsreservasjon. 

Leiar i forskingsprosjekt som har fått godkjenning frå REK etter helseforskingsloven § 28, er pliktig til 
å fjerne alle som har reservert seg i registeret frå utvalet dei skal forske på.  

Slik går du fram når du vil reservere deg 

Du kan enkelt reservere deg ved å fylle ut eit elektronisk reservasjonsskjema, eller ved å sende inn eit 
skjema per post. Reservasjonen kan gjerast når som helst, og du treng berre å reservere deg éin gong. 

Reservasjonsskjema og meir informasjon om Register for biologisk forskingsreservasjon finn du ved å 
skanne QR-koden nedst eller besøk https://www.fhi.no/reservasjon-mot-forskning-bio-materiale.

